
NOTA DE PRENSA

[bookmark: _GoBack]AVANZAN AS OBRAS DE MELLORA DA SEGURIDADE VIARIA NA EP-9305 AO SEU PASO POR LEIRO

· A actuación da Deputación de Pontevedra permitirá mellorar a drenaxe e incrementar a seguridade da circulación nun treito de 125 metros
Ribadumia. Mércores, 25 de marzo. O Concello de Ribadumia informa de que avanzan os traballos de mellora da seguridade viaria que a Deputación de Pontevedra está a levar a cabo na estrada EP-9305 Coirón-Ribadumia-Leiro, ao seu paso pola parroquia de Leiro.
A actuación consiste na execución de cunetas transitables de seguridade nun treito de 125 metros lineais da vía, unha intervención que permitirá mellorar tanto a drenaxe da estrada como a seguridade do tráfico rodado. Estas cunetas configuran espazos que facilitan que os vehículos poidan reconducir a súa traxectoria en caso de saída da calzada, reducindo así o risco de accidentes.
Esta intervención forma parte dun conxunto máis amplo de actuacións incluídas no acordo marco do ente provincial, concretamente no lote 2, cun investimento global de máis de 738.000 euros en estradas provinciais situadas no termo municipal de Ribadumia.
Ademais desta obra na EP-9305, o programa tamén incluíu actuacións na estrada EP-9501, que xa foron executadas, contribuíndo á mellora da rede viaria do municipio.
Desde o Concello de Ribadumia destacan a importancia de seguir avanzando na mellora da seguridade viaria nas estradas que atravesan o municipio, atendendo ás necesidades da veciñanza e reforzando a colaboración entre administracións para executar actuacións que repercutan directamente no benestar e na seguridade de todos os usuarios da vía.

